
ABSTRAK 

Penerbitan video merupakan suatu bidang yang menarik. Ia melibatkan 

interaksi dengan individu lain serta memerlukan pengetahuan untuk mengendalikan 

peralatan. Semuanya mestilah dirancang dengan baik agar proses penerbitan beijalan 

dengan lancar. Yang paling penting adalah kemahiran serta pengetahuan bagaimana 

hendak mengendalikan semua peralatan yang berkaitan. Satu kajian awal yang 

dijalankan di kalangan pelajar-pelajar Sarjana Pendidikan Teknik dan Vokasional, 

Kolej Universiti Teknoiogi Tun Hussein Onn (KUiTTHO) menunjukkan bahawa 

mereka memerlukan satu manual sebagai panduan untuk melaksanakan penerbitan 

video. Untuk mengatasi masalah ini, satu modul asas rakaman video telah 

dihasilkan. Modul tersebut telah diedarkan kepada 50 orang pelajar. Pelajar-pelajar 

tersebut dikehendaki untuk menilai modul dari segi gambarajah, jadual, bahasa, isi 

kandungan dan keperluan modul. Hasil dapatan dianalisis dalam bentuk peratus, min 

dan sisihan piawai. Hasil analisis dipersembahkan dalam bentuk jadual, carta dan 

graf. Keputusan kajian menunjukkan bahawa gambarajah, jadual, bahasa dan isi 

kandungan modul adalah baik dan mudah difahami. Selain daripada itu, dapatan 

kajian menunjukkan bahawa modul diperlukan sebagai panduan menerbitkan video 

untuk kegunaan dalam pendidikan. 

ABSTRACT 

Video production is an exciting field. In order to undertake production, we 

need to interact with both people and know how to handle equipment. Everything 

must be carefully planned so that production process can progress smoothly. The 

most important things is the skill and knowing precisely how to use all of the 

equipment. Early survey among students in Master of Education (Technical and 

Vocational), Kolej Universiti Teknoiogi Tun Hussein Onn (KUiTTHO) shown that 

they need instruction manual as a guideline to do video productions. In order to 

solve these problems, a basic video-shooting module was produced. The module 

was distributed to 50 students. They were asked to evaluate the diagram, table, 

language, content and needs of the module. Data collected has been analyzed in 

form of percentage, mean and standard deviation. Results are performed in table, 

chart and graph. The findings results reveal that the module 's diagram, table, 

language and content is good and easy to understand. They also need a module as a 

guideline to creating videos for educational use. PTTA

BAB I 

PENGENALAN 

1.0 Pendahuluan 

Apabila membincangkan tentang teknologi pendidikan, ramai yang 

menyatakan bahawa teknologi pendidikan berkaitan dengan produk seperti slaid, pita 

video, transparensi dan perisian komputer. Ada juga pendapat yang mengaitkan 

teknologi pendidikan dengan alat-alat elektronik seperti komputer dan projektor 

lutsinar. Sebenarnya untuk menghuraikan defmisi teknologi pendidikan bukan suatu 

perkara yang mudah. Kita perlu melihat kepada peranan dan fungsi teknologi 

pendidikan dalam proses pengajaran dan pembelajaran. 

Menurut Baharuddin, el al. (2000), teknologi pendidikan merupakan suatu 

proses yang sistematik ke arah pembangunan produk yang boleh membantu 

menghasilkan suatu persekitaran pengajaran dan pembelajaran yang efisyen dan 

efektif. Ia melibatkan peringkat merekabentuk, perlaksanaan dan pemilihan proses 

pengajaran dan pembelajaran yang merangkumi pelbagai peralatan dan sumber. 

Unwin, 1968 (di dalam Sulaiman, 2001) pula mendefinisikan teknologi pendidikan 

sebagai, 

"... penggunaan kemahiran dan teknik moden dalam pendidikan. Ia 

bertujuan untuk mempermudahkan pembelajaran dengan cara manipulasi 

media dan kaedah serta menyediakan keadaan yang sesuai untuk 

pembelajaran berlaku". 

Daripada definisi-definisi yang diberi, menunjukkan bahawa teknoiogi 

pendidikan tidak hanya memfokuskan kepada alat bahan bantu mengajar yang 

digunakan semasa pengajaran. Iajuga menekankan kepada penghasilan alat bahan 

bantu mengajar itu sendiri dan juga usaha-usaha untuk memperbaiki proses 

pengajaran dan pembelajaran. Oleh itu teknoiogi pendidikan sepatutnya dilihat 

sebagai satu proses pengajaran dan pembelajaran yang menyeluruh seperti yang 

disarankan oleh Kobayashi (1987) dalam Baharuddin, et al. (2000). 

Kita dapat lihat bahawa hari demi hari proses pengajaran dan pembelajaran 

menjadi suatu proses yang semakin kompleks dan penuh dengan cabaran. Sukar 

untuk menentukan kaedah dan pendekatan pengajaran yang terbaik untuk 

mewujudkan persekitaran pembelajaran yang menarik dan berkesan. Menurut Mok 

Soon Sang (2000), banyak faktor yang menentukan ciri-ciri pengajaran yang baik. 

Di antaranya ialah kecekapan pendidik mengawal kelas, strategi dan kaedah 

pengajaran serta penggunaan alat bahan bantu mengajar. Antara yang paling penting 

adalah penggunaan alat bahan bantu mengajar kerana alat bahan bantu mengajar 

merupakan salah satu cara untuk menyalurkan ilmu pengetahuan kepada pelajar. 

Secara umumnya, alat bahan bantu mengajar boleh dibahagikan kepada dua 

jenis iaitu media elektronik dan media bukan elektronik. Media elektronik meliputi 

bahan seperti radio, televisyen, alat perakam kaset, video, projektor slaid, filem, 

projektor lutsinar dan piring hitam. Manakala media bukan elektronik terdiri 

daripada buku, modul, majalah, journal, carta, papan gulung, kad imbasan dan 

model. Oleh itu dapat dilihat bahawa terdapat pelbagai alat bahan bantu mengajar 

yang boleh digunakan oleh pendidik untuk menyampaikan maklumat dan 

pengetahuan kepada pelajar. 

Biasanya pemilihan alat bahan bantu mengajar mempunyai hubungkait 

dengan strategi pemusatan pelajar dan strategi pemusatan bahan. Di dalam strategi 

pemusatan pelajar, Mok Soon Sang (2001) menyatakan bahawa pelajar memainkan 

peranan yang penting dalam proses pembelajaran. Pelajar digalakkan melibatkan diri 

secara aktif dan pendidik sekadar membimbing pelajar menjalankan aktiviti 

pembelajaran secara berkumpulan atau individu. 

Mok Soon Sang (2000) telah menyenaraikan beberapa ciri strategi pemusatan 

pelajar, di antaranya ialah : 

i. Dalam aktiviti pengajaran dan pembelajaran, pelajar memainkan 

peranan yang penting dan pendidik adalah pembimbing yang 

membimbing pelajar menjalankan aktiviti pembelajaran. 

ii. Komunikasi dan interaksi di antara pendidik dan pelajar adalah secara 

dua hala. 

iii. Ciri kepimpinan pendidik adalah bersifat demokratik. Pelajar-pelajar 

digalakkan memberi pendapat mereka dan pendidik pula banyak 

menggunakan kaedah perbincangan dalam aktiviti pengajaran dan 

pembelajaran. 

iv. Strategi ini mementingkan pengelolaan aktiviti kumpulan di mana 

perbezaan dari segi kebolehan dan minat pelajar diberi perhatian 

utama. 

v. Strategi pemusatan pelajar mempunyai kaitan rapat dengan strategi 

pemusatan bahan. 

Manakala di dalam strategi pemusatan bahan, lazimnya menekankan kepada 

peranan dan penggunaan bahan di dalam situasi pengajaran dan pembelajaran. 

Kamarudin (1990) menyatakan bahawa peranan utama sesuatu bahan mestilah dapat 

membantu tugas-tugas pendidik di dalam kelas. Pendidik akan menggunakan bahan 

tersebut untuk menyalurkan ilmu pengetahuan dan menggerakkan aktiviti yang telah 

dirancang. Ini menunjukkan bahawa pendidik bergantung sepenuhnya kepada 

penggunaan bahan pelajaran untuk mencapai objektif pelajaran. Begitu juga dengan 

pelajar. Bahan pelajaran diperlukan apabila menjalankan aktiviti pembelajaran 

secara sendiri atau berkumpulan tanpa kehadiran guru. Pelajar bergantung kepada 

bahan pelajaran yang disediakan. Oleh itu interaksi yang wujud adalah di antara 

bahan pelajaran dengan pendidik dan di antara bahan pelajaran dengan pelajar (Mok 

Soon Sang, 2000). 

Berdasarkan kepada ciri-ciri yang terdapat di dalam kedua-dua strategi ini 

bolehlah disimpulkan bahawa pendidik perlu menyediakan suatu alat bahan bantu 

mengajar yang boleh dijadikan sebagai panduan atau rujukan semasa pelajar 

menjalankan aktiviti pembelajaran. Dengan itu pelajar berkeyakinan menjalankan 

aktiviti secara berseorangan atau berkumpulan bergantung kepada bahan pelajaran 

yang disediakan. Secara tidak langsung pelajar dapat membina kemahiran sendiri 

kerana penggunaan bahan pelajaran tersebut memerlukan kecekapan dan kemahiran 

pelajar yang menggunakannya (Mok Soon Sang, 2000). Oleh itu pelajar tidak akan 

bergantung kepada kaedah kuliah semata-mata kerana kaedah ini dikatakan 

membentuk pelajar menjadi seorang yang pasif. Menurut Azman ( ) , pelajar yang 

pasif kurang bertindak untuk mencari atau menjalankan eksplorasi terhadap sesuatu 

ilmu pengetahuan. Ini mengurangkan kecenderungan pelajar untuk meneliti atau 

menjalankan analisis ke atas sesuatu input yang disampaikan 

(http://www.sabah.net.my/gordie/mpks/jurnal.htm). 

1.1 Latar Belakang Masalah 

Salah satu hasrat Falsafah Pendidikan Negara adalah untuk mengembangkan 

potensi individu secara menyeluruh dan bersepadu (Mok Soon Sang, 2000). Untuk 

merealisasikan hasrat tersebut, memerlukan perubahan strategi pengajaran guru 

daripada kaedah konvensional kepada strategi pengajaran yang berasaskan bahan dan 

berpusatkan kepada pelajar. Strategi ini merupakan strategi pengajaran dan 

pembelajaran yang berorentasikan kepada penggunaan pelbagai media pengajaran. 

Ia menekankan pembelajaran secara aktif dengan menggunakan pelbagai jenis alat 

bahan bantu mengajar. Namun begitu, reformasi ini tidak akan berjaya dilaksanakan 

jika para pendidik tidak memberikan komitmen yang sepenuhnya. 

Sebagai langkah awal untuk memenuhi tuntutan-tuntutan baru ini, para 

pendidik yang sedang mengikuti pengajian dalam bidang pendidikan di institusi 

pengajian tinggi perlu mempersiapkan diri dengan pelbagai ilmu pengetahuan dan 

kemahiran yang bersesuaian dengan perkembangan dan kemajuan masa kini 

(Vasundhara Vasudevan, 1999). 

Sehubungan dengan itu Kolej Universiti Teknologi Tun Hussein Onn 

(KUiTTHO) salah sebuah institusi pengajian tinggi di negara ini, yang menjalankan 

program Sarjana Pendidikan Teknik dan Vokasional telah menyahut cabaran ini 

dengan melengkapkan para pelajamya pelbagai ilmu pedagogi. Ini dapat dilihat pada 

kurikulum program Saijana Pendidikan Teknik dan Vokasional yang terdiri daripada 

mata pelajaran yang memenuhi keperluan semasa. Salah satu daripadanya ialah mata 

pelajaran Pedagogi dan Teknologi Pendidikan Dalam Pendidikan Teknik dan 

Vokasional. Dalam mata pelajaran ini, di antara keija kursus yang diwajibkan 

kepada pelajar ialah penghasilan pelbagai alat bahan bantu mengajar. Salah satu 

daripadanya adalah penerbitan video pendidikan. 

Video merupakan salah satu bahan pelajaran yang mempunyai potensi yang 

baik untuk menarik perhatian pelajar semasa proses pengajaran dijalankan. Ini 

adalah kerana kebolehan dan keberkesanan menggunakan video untuk 

menyampaikan mesej dan maklumat daripada satu pihak kepada pihak yang lain. 

Fraser, 1984 (di dalam Ezhar dan Mazanah, 1996) menyatakan bahawa video 

mempunyai kelebihan kerana mempunyai kebolehan ulang tayang semula dengan 

cepat dan program-program di dalamnya boleh dibuat dengan pelbagai versi bahasa 

dalam pita yang sama. Ia juga boleh digunakan untuk tujuan latihan secara langsung. 

Selain dari itu, video boleh digunakan untuk merangsang perbincangan dan 

perdebatan serta menyalurkan ilmu pengetahuan dengan cara yang lebih mudah 

difahami, menarik dan merangsang keintelektualan. 

Walau bagaimanapun, untuk menghasilkan satu produk berbentuk video 

melibatkan beberapa peringkat kemahiran dari yang mudah sehingga kepada 

peringkat yang kompleks. Kemahiran ini melibatkan beberapa elemen seperti 

penulisan skrip, rakaman foto, rakaman suara, rakaman video sehingga kepada 

peringkat penyuntingan video yang memerlukan interaksi secara aktif dengan 

pelbagai individu dan pengendalian peralatan (Burrows, T. D., el al., 2001). 

Produk berbentuk video merupakan suatu yang menarik tetapi untuk 

menghasilkannya adalah rumit. Ini merupakan suatu cabaran terutama bagi mereka 

yang tidak berpengalaman dan tidak mempunyai pengetahuan tentang penerbitan 

video. Sehubungan dengan itu, satu tinjauan awal telah dijalankan di kalangan 

PTTA
PERP

UST
AKA
AN 
TUN
KU T

UN 
AMI
NAH



6 

pelajar semester dua Saijana Pendidikan Teknik dan Vokasional, KUiTTHO, sesi 

2001/2002 berkaitan dengan pengalaman dalam penerbitan video. Hasil kajian 

menunjukkan bahawa 87% daripada 100 orang sampel kajian (rujuk Lampiran A) 

tidak mempunyai pengalaman dalam penerbitan video sebelum mengikuti pengajian 

di KUiTTHO. Justeru itu, pelajar-pelajar ini menghadapi masalah untuk 

menghasilkan alat bahan bantu mengajar berbentuk video pendidikan untuk mata 

pelajaran Pedagogi dan Teknoiogi Pendidikan Dalam Pendidikan Teknik dan 

Vokasional (MTT1204). Keadaan ini menyebabkan mereka terlalu bergantung 

kepada bantuan juruteknik untuk mengendalikan peralatan yang berkaitan dengan 

penerbitan video sedangkan bilangan juruteknik adalah terhad. Kadangkala 

juruteknik yang berkenaan tidak berada di makmal peralatan kerana terlibat dengan 

tugas luar. Oleh itu salah satu alternatif untuk mengatasi masalah ini, pengkaji ingin 

menghasilkan sebuah modul penerbitan video. 

Jadual 1.1 : Peratus keperluan modul mengikut kemahiran 

Keperluan modul mengikut kemahiran Peratus 

keperluan 

1. Pengendalian kamera video. 6 9 % 

2. Pengendalian kamera foto digital. 7 0 % 

3. Pengendalian alat rakaman audio. 7 8 % 

4. Penulisan skrip video. 9 0 % 

5. Penyuntingan video. 81 % 

Merujuk pada kajian yang dinyatakan di atas, dapatan kajian yang 

ditunjukkan di dalam Jadual 1.1 menunjukkan bahawa kebanyakan responden 

memerlukan modul untuk menjalankan penerbitan video. Seramai 69% responden 

memerlukan modul untuk mengendalikan kamera video, 70% responden 

memerlukan modul untuk mengendalikan kamera foto digital, 78% responden 

memerlukan modul untuk mengendalikan alat rakaman audio, 90% responden 

memerlukan modul untuk penulisan skrip video dan 81% responden memerlukan 

modul untuk melakukan penyuntingan video. Oleh itu dapat disimpulkan bahawa 

PTTA
PERP

UST
AKA
AN 
TUN
KU T

UN 
AMI
NAH



penyediaan modul amat diperlukan oleh pelajar sebagai panduan semasa 

menjalankan penerbitan video. 

7 

1.2 Pernyataan Masalah 

Seperti yang diketahui, mata pelajaran Pedagogi dan Teknologi Pendidikan 

Dalam Pendidikan Teknik dan Vokasional merupakan salah satu mata pelajaran 

wajib bagi pelajar-pelajar yang mengikuti kursus Saijana Pendidikan Teknik dan 

Vokasional di KUiTTHO. Mata pelajaran ini mewajibkan pelajar menyediakan alat 

bahan bantu mengajar di mana salah satu daripadanya adalah penerbitan video 

pendidikan. Namun begitu, pelajar tidak mempunyai sebarang buku panduan untuk 

mengendalikan pelbagai peralatan yang berkaitan dengan penerbitan video. Bertitik-

tolak dari fenomena ini, pengkaji menjalankan kajian untuk menerbitkan suatu modul 

yang dinamakan sebagai Modul Asas Rakaman Video. Modul ini berpandukan 

kepada dapatan kajian awal yang telah dijalankan oleh pengkaji. Lanjutan dari ini, 

pengkaji ingin mendapatkan maklum balas daripada responden berhubung dengan 

kelemahan dan kekuatan modul dari segi penggunaan gambarajah dan jadual, bahasa, 

isi kandungan serta keperluan modul yang dibina sebagai bahan pembelajaran. 

1.3 Persoalan Kajian 

Dalam kajian ini pengkaji telah mengenalpasti beberapa persoalan kajian 

yang seharusnya teijawab apabila kajian ini dilaksanakan. Antara persoalan kajian 

yang timbul ialah : 

i. Adakah modul yang dihasilkan menggunakan gambarajah dan jadual 

yang bersesuaian? 

ii. Adakah modul yang dihasilkan mempunyai susunan bahasa yang baik 

dan mudah difahami? 

iii. Adakah modul yang dihasilkan mempunyai susunan isi yang baik dan 

mudah difahami? 

iv. Adakah modul yang dihasilkan boleh dijadikan sebagai bahan 

pembelajaran dan panduan kepada pelajar? 

1.4 Objektif Kajian 

Dalam kajian yang dijalankan, pengkaji telah menetapkan beberapa objektif 

umum kajian sebagai panduan untuk mendapatkan hasil kajian yang dikehendaki. 

Antara objektif-objektif tersebut ialah : 

i. Menghasilkan modul asas rakaman video yang menggunakan 

gambarajah dan jadual yang bersesuaian dan mudah difahami. 

ii. Menghasilkan modul asas rakaman video yang mempunyai susunan 

bahasa yang baik dan mudah difahami. 

iii. Menghasilkan modul asas rakaman video yang mempunyai susunan 

isi yang baik dari segi topik, arahan-arahan dan soalan yang 

bersesuaian. 

iv. Menghasilkan suatu modul yang memenuhi keperluan pelajar sebagai 

bahan pembelajaran kursus. 

1.5 Kerangka Teori 

Di dalam kajian ini, kerangka teori yang dihasilkan seperti di dalam Rajah 1.1 

merujuk kepada proses pembelajaran yang dicadangkan oleh Biggs ( ) yang dikenali 

sebagai "ref lect ive heuristicsProses pembelajaran ini memerlukan penghasilan 

satu "rancangan" bagi suatu masalah, perlaksanaan "rancangan" tersebut dan 

membuat penilaian hasil daripada rancangan tersebut (di dalam Thomas, 1998 di 

dalam Murugadas a/1 Ramdas, 2001). 

Pelajar Saijana 
Pendidikan 
Teknik dan 
Vokasional, 
KUiTTHO 

Modul Asas 
Rakaman Video 

GJ GJ 

BHS BHS 

ISI ISI 

KBP KBP 

Keperluan modul 
sebagai bahan 
pembelajaran 

Pengalaman 
menerbitkan 

video pendidikan 

Petunjuk: 
GJ : Gambarajah dan jadual 
ISI : Isi kandungan 

BHS : Bahasa 
KBP : Keperluan pelajar 

Rajah 1 .1: Kerangka Teori 

Dalam skop kajian ini, "rancangan" merujuk kepada modul yang dihasilkan 

bagi menyelesaikan masalah pelajar tidak mempunyai buku panduan untuk 

menerbitkan video pendidikan. Perlaksanaan "rancangan" adalah dengan 

menyediakan modul dan menjadikan modul sebagai bahan pembelajaran pelajar 

Saijana Pendidikan Teknik dan Vokasional. Manakala penilaian "rancangan" pula 

merujuk kepada penilaian modul. 

